
Долзарблиги. Бир қатор муаллифлар металл бирикмалари дарёлар 

ва кўллар қирғоқ жойларининг туб чўкиндиларида юқори 
концентрацияларда мавжуд эканлигини таъкидлайдилар. Бунда сув 
омборлари гидрологик тартиблари ва йилнинг турли даврларида 
ҳароратнинг ўзгариши шароитида пастки сувнинг оғир металлар билан ҳар 
хил ифлосланиш даражаси аниқланган Туб чўкиндиларда сув омборларида 
сув сифатини шакллантиришда фаол иштирок этадиган ва сувни ўз-ўзини 
тозалаш жараёнларига салбий таъсир кўрсатадиган ифлослантирувчи 
моддаларнинг катта миқдори борлиги кўрсатилган. 

Тадқиқотлар шуни кўрсатдики, туб чўкиндиларда биоген 
элементларнинг кўп миқдорда бўлиши туфайли микроорганизмларнинг 
ферментатив фаоллиги ошади, бу темир, марганец, мис, молибден, кобалт, 
қўрғошин каби ўзгарувчан валентлиги билан металларнинг тикланган 
шакллари ҳаракатчанлиги тартибининг ошишига ва уларнинг туб 
чўкиндилардан сувга ўтишига (транслокация) олиб келади. 

Туб чўкиндилари ва ирригацион каналлар ва дарёлар сувидаги 
органик бирикмалар ва металлар ўртасида узвий корреляцион боғлиқлик 
ўрнатилган. 

Сўнгги йилларда саноат корхоналари томонидан оқава сувларни узоқ 
муддатли оқизиш жараёнида ҳосил бўлган туб чўкиндиларнинг сув 
объектларининг сув сифатига таъсири билан боғлиқ масалаларга 
экологларнинг кўпроқ эътибори жалб қилинмоқда. Туб чўкиндилари ер 
усти сув омборларининг сув сифатини шакллантиришда фаол иштирок 
этиб, табиий ва антропоген келиб чиқадиган микроэлементларнинг катта 
миқдорини тўплаши мумкин. Мис-никел ва мис эритувчи заводлар 
зонасида дарёларнинг туб чўкиндиларида мис, темир, рух, кадмий, кобалт, 
симоб ва бошқа микроэлементларнинг тўпланиш тенденцияси аниқланган. 

Тадқиқот мақсади. Охангарон дарёсининг иккиламчи ифлосланиш 
манбалари сифатида туб чўкиндиларнинг роли ва уларнинг дарё суви 
сифатининг шаклланишига таъсирини аниқлашдан иборат бўлди. 

Тадқиқот материаллари. Тадқиқот натижасида экспедиция 
сафарлари шароитида йилнинг баҳор ва ёзги гидрологик мавсумларида туб 
чўкиндилари ва Охангорон дарёсидан Олмалиқ тоғ-металлургия 

комбинати оқова сувларининг юқори (фон) ва паст (назорат дарвозаси) 
соҳасидан намуна олишни кўзда тутган. Туб чўкиндилари сув 
объектларининг қирғоқолди ҳудудларида 0-5, 10-15 ва 20-30 см 
чуқурлигидан олинди. Туб чўкиндилари таркиби ва кимёвий кўрсаткичлар 
бўйича Охангарон дарёсидан танланган сув намуналарининг тахлиллари 
стандарт усуллар билан ГОСТ 950:2011 “Марказлаштирилган маиший ва 
ичимлик суви таъминоти манбалари. Гигиеник, техник талаблар ва танлов 
қоидалари” га мувофиқ амалга оширилди.  

Мақолада таққосланаётган қийматларнинг ишончлилигини 
баҳолашнинг статистик усуллари, дарё суви сифатининг асосий 
кўрсаткичлари динамикасини корреляцион ва регрессион тахлилидан 
фойдаланилди. 

Тадқиқот натижалари. Туб чўкиндилари асосан сув оқими бўйлаб 
дарёларнинг қирғоқ ҳудудларида жойлашган кулранг-жигарранг мураккаб 
таркибдан иборат лойли ҳосиладир. 

Кўп йиллар давомида чиқинди сувларни ер усти сув омборларига 
оқизишда “туб чўкиндилари – сув омборлари суви” тизимида динамик 
мувозанат ҳолати юзага келди, элементларнинг туб чўкиндиларидан сувга 
миграция жараёнлари барқарорлашди. Бироқ, бу мувозанат қишлоқ 
хўжалиги экинларини суғориш учун, айниқса кичик дарёлардан, 
қайтарилмас сув олиш шароитида дарёларнинг гидрологик режимидаги 
ўзгаришлар натижасида бузилади. Кимёвий элементлар сув омборларига 
тушганда, улар физик-кимёвий ва биологик миграциянинг мураккаб 
жараёнлари ишга тушади, бу уларнинг топографияси ва сув ва туб 
чўкиндиларида тарқалишини сезиларли даражада мураккаблаштиради. 
Ушбу таъсирнинг интенсивлиги дарёларнинг гидрологик ва гидрокимёвий 
шароитларига, элементларнинг физик-кимёвий хусусиятларига, уларнинг 
ҳаракатчанлиги, сув муҳитидаги сони ва миграция йўлларига боғлиқ.  

Бизнинг тадқиқотларимиз шуни кўрсатадики, туб чўкиндиларининг 
ҳосил бўлиш жараёнлари кўпинча оқава сувларнинг ифлосланиш миқдори, 
сув ҳарорати ва мавсумийлиги билан белгиланади. Ёзги даврда 
микроэлементларнинг туб чўкиндилардан сувга миграция қобилиятининг 
кучайиши, бизнинг фикримизча, “туб чўкиндилари – сув омборлари” 
тизимида кечувчи, микроорганизмлар фаоллигининг ошиши, анаэробиоз 
шароитларининг ривожланиши ва тикланиш жараёнларининг кўпайиши 
билан боғлиқ бўлиши мумкин. 

Хулосалар:  
1. Туб чўкиндилардаги элементларнинг таркиби ўртача 0,01 (сирт 

қатламлари) дан 32,1 мг/г гача (чуқур қатламлар) кенг фарқ қилади. Шу 
нарса характерлики, туб чўкиндилардаги темир ва мис бошқа элементларга 
нисбатан юқори концентрацияларда мавжуд. 

2. Туб чўкиндилардаги токсик металларнинг ялпи таркиби уларнинг 
сув объектидаги сувдаги концентрациясидан сезиларли даражада ошади. 

3. Туб чўкиндилар Охангарон дарёсининг қўшимча “иккиламчи” 
ифлосланиш манбалари эканлиги аниқланган, чунки дарё сувидаги токсик 
металларнинг концентрацияси, айниқса йилнинг ёз даврида, уларнинг 
меъёрий қийматларидан ортади. 

4. Туб чўкиндилардаги элементларнинг таркиби ва уларнинг 
Охангарон дарёси сувидаги концентрацияси ўртасида тўғридан-тўғри 
кучли боғлиқлик ўрнатилди (r>0,5). 

